
Зыгъэхьэзырар 
ЖЬЭКIЭМЫХЪУ 

Маринэщ.

IУЭХУЩIАПIЭМ и 
бжэ Iу пэм макъамэ дахэр 
щы Iурт, республикэм и 
къа лэхэмрэ районхэмрэ я 
 къэфакIуэ, уэрэджыIакIуэ  
 гуп хэм я зэ фIэкI зэра гъэ-
лъа гъуэм щIэ жьыуэу. Адэ-
кIэ укIуатэмэ, Кинокон-
церт гъэлъэгъуапIэм и пэ-
IущIэ пэшыр IэдакъэщIэкI 
телъыджэхэм яуфэбгъуат. 
Декоративно-прикладной, 
сурэтыщI гъуазджэхэм я 
гъэлъэгъуэныгъэр, сабий 
творчествэмкIэ выставкэр 
гъэщIэгъуэнт, пхъэм, аб-
джым, кхъуэщыным, жэ-
зым, нэгъуэщIхэми къыхэ-
щIыкIа лэжьыгъэхэмрэ 
ды  щэидэм, лъэпкъ фа -  
щэхэр дыным хуэIэкIуэ-
лъа кIуэ хэм я лэжьыгъэ-
хэмрэ цIыху хэр дихьэ -     
хат. ЕтIуанэ къатым удо-
кIуейри - абыи къы щыпещэ 
гъэ лъэ    гъуэ   ны гъэм…

Щэнхабзэм и илъэсыр 
къыщызэIуахым иращIэкI 
концертыр щекIуэкIыну 
пэшым цIыхур щIэз хъуащ. 
КъБР-м и Къэрал филар-
монием и симфоние оркест-
рыр утыкум зэрисым къи-
гъэлъагъуэрт ар гукъи-
нэж, щIэщыгъуэ зэрыхъу-
нур. Шостакович Дмитрий 
и «Махуэшхуэ увертюра» 
макъамэ лъэщымкIэ къы-
зэIуаха пшыхьым япэу 

КIуэкIуэ Юрий «Адыгэхэр: тхыдэмрэ иджырей
лъэхъэнэмрэ» дунейпсо щIэныгъэ

конференцым хэтхэм я пащхьэ къыщопсалъэ

псалъэ щратащ Къэбэрдей-
Балъкъэрым и Правите-
льствэм и УнафэщIым и 
къуэдзэ Фырэ Руслан. 
 КъБР-м и Iэтащхьэм и 
къа лэнхэр зыгъэзащIэ 
КIуэ кIуэ Юрий, езыр зи 
лIыкIуэ IуэхущIапIэм, му-
ниципаль нэ IэнатIэхэм, 
жы лагъуэ зэгухьэныгъэ-
хэм, щэнха бзэм рэ гъуаз-
джэмрэ я лэжьакIуэхэм 
къабгъэдэ кIыу зэIущIэм 
кърихьэлIа псоми абы фIэ-
хъус ярихащ, и псалъэм 
къыхигъэщащ УФ-м Щэн-
хабзэмкIэ и министер-
ствэм и департаментым и 
унафэщI Яриловэ Ольгэ 
зэрыщыIэр зэ ригуапэр. 

- Мы илъэсым дэ мурад 
дахэ куэд диIэщ. Ди пщэ-
рылъхэм ящыщщ Музыкэ 
театрымрэ Курзалымрэ 
къы  зэ Iутхыжыныр, Къэ-
бэр дей театрыр зэгъэпэ-
щыжыныр и кIэм нэ-
гъэсыныр, - жиIащ Фырэм. 
- Ди къэралым Щэнхаб-
зэмкIэ и министерствэм ди 
IуэхущIа фэхэр къыддиIы-
гъыну хьэ зырщ. Къэнар 
зымащIэщ, шыIэ тIэкIу 
зэхэвгъэлъыжмэ, дызы-
щы   гу фIы  кIын куэд мы 
илъэ сым къызэры дэкIуэ-
нум шэч къы тес хьэр къым.

Фырэ Руслан и псалъэ-
хэр диIыгъащ Яриловэ 

Ольгэ. Абы къыхигъэщащ 
щэнхабзэ IуэхущIапIэхэм 
программэ хэхахэмкIэ 
ахъ шэ къызэрыхуаутIып-
щынур, псом хуэмыдэжу 
къуажэхэм, районхэм щы-
Iэ хэм гулъытэ хуащIыну 
зэрамурадыр. Зыхуэны-
къуэ елъытауэ, хэт авто-
бускIэ, хэт макъамэ Iэмэ-
псы мэкIэ, хэти нэгъуэщI 
хьэп шып мыпудхэмкIэ 
к ъ ы  з э ра  г ъ э п э щ ы н у щ . 
«Рус лани жиIауэ, тIэкIу 
мащIэу зыхуэвгъэшэчыж», 
- щIигъужащ хьэщIэм. 
Щэнхабзэ и лъэныкъуэкIэ 
куэд зэрызэфIигъэкIым и 
щы хьэту,  Яриловэр зи 
лIыкIуэ министерствэм и 
фIыщIэ тхылъ Фырэ Рус-
лан къри тащ. 

Апхуэдэуи ар къеджащ 
Урысей Федерацэм щэнха-
бзэмкIэ и министр Медин-
ский Владимир къыб-
гъэдэкI хъуэхъу тхыгъэм. 
Щэнхабзэм и илъэсыр 
щIыуэпсым и хъугъуэфIы-
гъуэ зэмылIэужьыгъуэ-
хэм кIэ къулей Къэбэрдей-
Балъкъэрым къызэрыщы-
зэ Iуахым фIыгъуэ куэд 
къы дэкIуэну зэригуапэр 
къы хощ абы. 

Пшыхьым я цIэ къы щ-
раIуащ ди республикэм и 
Iэтащхьэм и унафэкIэ 
«Къэбэрдей-Балъкъэр Рес-
публикэм щIыхь зиIэ и ар-
тист» цIэ лъапIэр зыхуа-
гъэфащэхэм. Апхуэ дэ хэщ 
Къэбэрдей къэрал драмэ 
театрым и актерхэу Мы-
сост Вадимрэ Шал (КIэху-
махуэ) ФатIимэрэ, Бачиев 
Хьэждаут (Балъкъэр дра-
мэ театр), Килесэ Наталье 
(Музыкэ театр), Жылэ 
Мурат (Жэмтхьэлэ къуа-
жэ, ГъуазджэхэмкIэ сабий 
школ), Гузиев ТIэ хьир 
(Ташлы-Тала Щэнхабзэм-
кIэ и унэм и унафэщI), 
Музыкэ театрым и балет 
труппэм и артистхэу Хьэ-
къул Анжелэрэ Гейцай 
Натальерэ.  

Пшыхьыр ягъэдэхащ зи 
цIэ къит Iуа, КъБР-м и 
Къэрал филармонием и 
симфоние оркестрым и      
артистхэм (дирижерыр             
Те мыркъан Борисщ),                 
СКГИИ-мрэ абы Щэнхаб-
зэмрэ гъуазджэ хэм кIэ и 
колледжымрэ я хорым    
(художественнэ уна фэ-
щIыр Мыд Мади нэщ), 
уэрэд жыIакIуэ цIэ ры-
Iуэхэу Мамбэт Мадинэ, 
Кабардоковэ Зухра, Шэр-
джэс Iэсият, Сокъур Ольгэ 
«Кабардинка», «Балка-
рия», «Терские казаки», 
«Нал цIыкIу» гупхэм, Гъуаз-
джэхэмкIэ сабий школхэм я 
хорым (дирижерыр Щэнха-
бзэмрэ гъуаз джэ хэмкIэ ин-
ститутым и егъэджакIуэ 
Гридасов Ген на дийщ).

ИСТЭПАН Залинэ.

2014 гъэр Щэнхабзэм и илъэсу ди къэралым щагъэу-
ващ. Ар гуфIэгъуэ щытыкIэм иту къыщызэIуа хащ 
Налшык и Къэрал киноконцерт гъэлъэгъуапIэм. 
Дмитрий Лихачев и «Щэнхабзэр щымыIэмэ, цIыхур 
дунейм щIытетым и мыхьэнэр мэкIуэд» псалъэхэр 
 эпиграф зыхуащIа пшыхьым удихьэхырт, щIыхьэпIэм 
деж щегъэжьауэ зыхэпщIэрт махуэшхуэм узэры -
хыхьэр.





Мыхьэнэ хэха зиIэ

 

2014 - 2015 гъэхэм я бжьыхьэ-
щIымахуэ лъэхъэнэм зыщыхуа-
гъэхьэзырыну пIалъэм и пэ къи-
хуэу, Кавказ Ищхъэрэм и МРСК-м 
и Къэбэрдей-Балъкъэр къудамэм 
и энергетикхэм токышхуэ зрикIуэ 
кIапсэхэр къызыхуэтыншэу зэра-
гъэпэщыж. Илъэсым и япэ мази-
щым къриубыдэу киловатт 35 - 
110-рэ щызэблэкI уэгу линэу ки-
лометр 24,8-рэ зыхуей хуагъэ-
защ.

КЪИЩЫНЭМЫЩIАУЭ, щIы-
на лъэ къудамэм техникэ Iуэху-

хэмрэ лэжьыгъэр къызэгъэпэщы-
нымкIэ и IэнатIэ нэхъыщхьэм и 
IэщIагъэлIхэм дерт зыгъуэта изо-
лятор зэхэухуэнауэ 150-рэ, кIа-
псэу километри 2-м нэблагъэ 
яхъуэ жащ, токыр щIым зэрыхашэ 
пкъоитхум я нэзхэр зэрагъэпэщы-
жащ. Апхуэдэу электрокIапсэхэр 
зыхуэзэ щIыпIэу гектар 16,5-рэ 
ягъэкъэбзащ, ЛЭП-у километр 

570-м нэблагъэм я инженер щыты-
кIэр, ахэр къызэрагъэсэбэп щIы-
кIэр планым тету къапщытащ, 
пкъо 428-м номерхэмрэ щагъэува 
гъэмрэ тратхащ.

Къуалэбзухэм я зэранкIэ ток 
кIапсэхэр щызэхэзэрыхь, щызэ-
пыч щыIэщ. Абы къыхэкIыу, уэгу 
линэхэмрэ пкъохэм я пыдзапIэ-
хэмрэ ахэр зэрыIуагъэщт Iэмэ-

псы мэхэр трагъэувэ. Мазищ кIуам 
 къриубыдэу апхуэдэ Iэмэпсымэ-
хэр трагъэуващ Аруан, Шэрэдж 
районхэр зэпызыщIэ «Дубки» - 
«Къэщкъэтау-ГЭС», «Телемеха ни-
ка» - «Аушыджэр-ГЭС» (Шэрэдж 
р-н), «Тэрч-2» - «Акъбащ Ипщэ», 
«Тэрч-2» - «Мэртэзей» (Тэрч р-н), 
«Старэ Лэскэн» - «Змейскэ» (Лэс-
кэн р-н) ток кIапсэхэр зэрышэщIа 

пкъохэм. Къуалэбзухэр нэхъы-
бэу зыпытIысхьэ хабзэ щIы пIэ-
хэм апхуэдэ зэрыIуагъэщт Iэмэ-
псы мэу 200 щагъэуващ.

«Кавказ Ищхъэрэм и 
МРСК» ОАО-м и

Къэбэрдей-Балъкъэр 
къудамэм и

пресс-IуэхущIапIэ.

Къызыхуэтыншэу зэрагъэпэщыж

КIуэкIуэ Юрий «Адыгэхэр: тхыдэмрэ иджырей
лъэхъэнэмрэ» дунейпсо щIэныгъэ

конференцым хэтхэм я пащхьэ къыщопсалъэ
Налшык къалэм и Iэтащхьэ 

Къуэдзокъуэ Мухьэмэд Нанбэ Зэкъэнбей Щэныбэ Юрэ

Сосналы Любовь





Хьэрэмышхуэхэм
 ящыщщ пцIыр

Зэи зыщывмыгъэгъупщэ!

